Nafarroako Parlamentuko Mahaiak, 2010eko otsailaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Andrés Burguete Torres jaunak aurkeztutako galdera, Nafarroako Garraioei, Mugikortasunari eta Azpiegiturei buruzko Plan Integrala taxutzeko aurreikuspenei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 22an

Lehendakaria: Elena Torres Miranda

GALDERAREN TESTUA

Convergencia de Demócratas de Navarra Foru Parlamentarien Elkarteko foru parlamentari José Andrés Burguete Torres jaunak, Erregelamenduaren babesean, ondoko galdera aurkeztu du, Nafarroako Gobernuko Herri Lan, Garraio eta Komunikazioko kontseilariak idatziz erantzun dezan:

Gobernuko lehendakariak hauxe esan zuen inbestidurako hitzaldian: “garatu beharreko politikak eta ekimenak kokatzeko, Nafarroako Garraioen, Mugikortasunaren eta Azpiegituren Plan Integrala prestatuko dugu, eta horretan parte hartuko dute talde politikoek, eragile sozialek, adituek eta herritarrek”.

Legegintzaldi honetako ia hiru urte iragan dira jada, eta kontuan hartuta urte bakarra geratzen dela legegintzaldi honetako parlamentu-jarduera amaitzeko, hau jakin nahiko nuke:

– Nafarroako Gobernuak noiz prestatuko du Nafarroako Garraioen, Mugikortasunaren eta Azpiegituren Plan Integrala?

– Aurreikusi al du Nafarroako Parlamentura igortzea? Noiz bidaliko du?

Iruñean, 2010eko otsailaren 2an

Foru parlamentaria: Jose Andrés Burguete

